
Nafarroako Gobernuak krisiari aurre egiteko  hartutako neurriek erkidegoko ekonomiari mesede egin diotela azaldu du Sanzek
Azpimarratu du etxebizitzen salerosketak, automobilen ekoizpenak, esportazioek eta industri ekoizpenaren indizeak gora egin dutela 
2010eko maiatzak 10, astelehena.  Nafarroako Gobernuko Lehendakariak, Miguel Sanz Sesmak, Nafarroako ekonomia eta politikari eta Foru Gobernuak gaurko ohiko bileran hartutako erabakiei buruz hitz egin du gaur goizean, prentsaurrekoan. 
Egoera ekonomikoaz hitz egiten hasi baino lehen, Lehendakariak gaur goizean hartutako erabaki baten berri eman du. Izan ere, Espainiako erregeari ebakuntza egin diotela jakin ondoren, Nafarroako Gobernuak erabaki du berorren maiestateari “estimua" eta "laster osatu eta indarberritu dadinaren gogoa" agertzea.
Ekonomiari dagokionez, Lehendakarik esna du Nafarroako Gobernuak egiaztatu duela Europan hartutako neurriek (750.000 euroko erreskate funtsa) ekonomia dinamizatu dutela, baita estatuan hartutakoek ere (gastua mugatzea eta defizita gutxitzea). Neurri horiek, gainera, mesede egin die poltsari eta merkatuetan konfiantza berreskuratzen lagundu dute. 

Halaber, nabarmendu du soiltasun dinamikari eutsi behar zaiola eta Nafarroako Gobernuak “PSN alderdiarekin elkar hartuta" krisiari aurre egiteko diseinatutako neurriek mesede egin diotela foru erkidegoari. Politika horiek bizkor eta krisia hasitako momentuan aplikatu direnez, krisiak eragin txikiagoa izan du Nafarroan Espainian baino. Alde horretatik, Sanz Lehendakariak azaldu du foru erkidegoan 1.300 langabe gutxiago zeudela apirilean (eta Gizarte Segurantzan 1.000 afiliatu gehiago) eta Nafarroako langabezia tasa estatukoa baino txikiagoa dela. 
Halaber, Miguel Sanzek azpimarratu du Nafarroa 2012 Plana ekonomiari mesede egiten ari zaiola. Lehendakariaren hitzetan, “asmoa da diru berberarekin edo gutxiagorekin gauza berberak egitea eta hori posible da, bakarrik, eraginkortasunez lan egiten denean”. 
Gainera, Sanzek apirileko datu batzuk aipatu ditu, haren iritziz “jarduera ekonomikoak onera egin duela” islatzen dutelako: industri ekoizpenaren indizeak gora egin du (%16,9 iazko denboraldi berarekin alderatuta), ibilgailu ekoizpenak ere bai (%47,4) eta etxebizitza gehiago salerosi dira (100.000 biztanleko 150 eragiketa; estatuko zerrendan Nafarroa bigarren dago). Gainera, esportazioak eta zerga bilketak gora egin dute: %12,8 eta %0,92 hurrenez hurren.
Hala ere, Lehendakariak esan du ezinbestekoa dela estatuan ere ekonomian soiltasunez jokatzea: “guk hartutako neurriek ezer gutxirako balioko dute estatuak neurri garrantzitsuak eta erabaki konplikatuak hartzen ez baditu”, esan du. 

Nafarroako Gobernuak hartutako neurri ekonomiko berriei dagokienez, Sanz Lehendakariak gaur Gobernuak hartutako erabaki baten berri eman du: etxebizitzak berritzeko eta konpontzeko lanen BEZ %16tik %7ra jaitsiko da eta mendekotasunak dituen jendeari arreta emateko zerbitzu jakin batzuetan BEZ %4koa izango da.

